
ᐋᕿᒃᓯᒪᓂᐊᕐᑐᖅ ᐊᐅᓪᓛᖅᓯᒪᕕᒃᓴᖅ ᐅᑎᕐᑕᖅᕕᐅᖃᑦᑕᕋᔭᕐᑐᖅ ᐱᓕᕆᔪᓄᑦ ᐊᐅᓚᑦᓯᔪᓄᑦ ᐅᔭᕋᒃᓴᓂᒃ 
ᕿᓂᖅᑎᓄᑦ ᓄᐊᑦᓯᑎᓪᓗᒋᑦ ᓱᖅᑯᐃᔭᕋᒃᓴᓂᒃ ᐆᒃᑐᕋᖅᑕᐅᓗᑎᒃ, ᓇᓂᓯᒐᓱᐊᕐᑏᑦ ᐊᒻᒪᓗ ᓄᓇᓕᕆᔾᔪᑏᑦ 
ᐊᑐᕐᑕᐅᑎᓪᓗᒋᑦ ᖃᐅᔨᓴᕈᑏᑦ. ᐱᓕᕆᔾᔪᑕᐅᓛᖅᑐᖅ ᐊᑑᑕᐅᓇᔭᖅᑐᖅ ᐱᓇᓱᐊᕈᓰᑦ ᐱᖓᓱᓂᒃ ᑎᑭᓪᓗᒍ 
ᑕᓪᓕᒪᓄᑦ ᐅᕙᓂ ᔪᓚᐃ 1-ᒥᒃ ᑎᑭᓪᓗᒍ ᐊᐅᒡᒍᓯ 25. ᑭᓯᐊᓂ ᐱᓯᒪᓕᕈᑎᒃ ᐱᔪᓐᓇᕈᒻᒥᒃ ᐊᑑᑎᒐᔭᖅᑐᑦ, 
ᒪᓕᖕᓂᐊᖅᓱᑎᒡᓗ ᓯᓚᐅᑉ ᖃᓄᐃᓐᓂᖓᓂᒃ. ᐅᔭᕋᓐᓂᐊᕐᑎᑦ ᐃᑲᔪᕐᑐᖅᓯᒪᔭᐅᓗᑎᒃ ᐊᑕᐅᓯᕐᒧᑦ ᕼᓕᑳᑉᑕᒧᑦ. 
ᐊᐅᓪᓛᖅᓯᒪᕕᒃ ᑕᓪᓕᒪᓂᒃ ᐅᕝᕙᓗᑭᐊᖅ ᐱᖓᓲᔪᖅᑐᓂᒃ ᑐᐱᖅᑕᖃᓐᓂᐊᕐᑐᖅ Weatherhaven-ᒥᒃ 
ᐊᑎᓕᖕᓂᒃ ᐅᕝᕙᓗᑭᐊᖅ ᐊᑕᐅᑦᓯᒃᑰᖅᓯᒪᓕᕋᐃᒍᑎᒃ ᐃᓄᖏᑦ ᒥᒃᓴᐅᓴᒃᑐᒥᒃ ᐃᓄᖃᖃᑦᑕᕐᓗᓂ ᖁᓕᓂᒃ 
ᐊᑕᐅᓯᐊᕐᓗᑎᒃ, ᑕᐃᒪᖓᓕᒫᖅ ᐃᓄᖃᖃᑦᑕᔾᔮᖏᑦᑐᑦ ᑕᐃᒫᑎᒋ ᐅᓄᕐᑐᓂᒃ. ᓱᕐᕌᖃᑦᑕᕐᓂᐊᕐᑐᑦ 
ᖃᑦᓯᐅᓂᖏᑦ ᐊᑯᖓᓐᓂ ᐱᖓᓲᔪᖅᑐᑦ ᐊᒻᒪᓗ ᖁᓕᑦ ᐱᓕᕆᐊᒃᓴᖅ ᐊᐅᓚᑕᐅᓕᕐᐸᑦ ᐊᒻᒪᓗ ᐊᑕᐅᓯᕐᒧᑦ 
ᐅᕝᕙᓗᑭᐊᖅ ᒪᕐᕉᓐᓄᑦ ᓇᑉᐸᖅᑕᐅᓗᓂ ᐊᒻᒪᓗ ᒪᑐᔭᐅᓕᖅᐸᑦ. ᐱᓕᕆᔨᖃᓐᓂᐊᕐᑐᑦ ᒪᑯᓂᖓ: ᐊᑕᐅᓯᖅ 
ᐃᒐᔨ ᓂᖅᓯᐅᖅᑎ, ᐊᑕᐅᓯᖅ ᖃᖓᑕᔫᖅᑎ ᖁᓕᒥᒎᓕᖕᒧᑦ, ᐅᔭᕋᓐᓂᐊᕐᑏᑦ 4 ᐊᒻᒪᓗ ᑎᑭᐅᑎᓯᒪᓗᑎᒃ 
8-ᓄᑦ. ᐊᐅᓪᓛᖅᓯᒪᕕᒃ ᐅᓯᔾᔪᔾᔭᐅᖃᑦᑕᕐᓂᐊᕐᑐᖅ ᒪᕐᕈᓕᕋᓛᒧᑦ ᒥᒍᓐᓇᕐᑐᒧᑦ ᓄᓇᑐᐃᓐᓇᕐᒧᑦ 
ᐊᒃᓴᓘᑎᓕᖕᒥᒃ ᐊᑦᑕᓇᐃᑦᑑᖕᓂᒃ ᓈᒻᒪᒃᑐᓂᒃ ᓯᐅᕋᒐᓚᖕᒥᒃ ᕿᒥᐊᕐᔪᓕᖕᒥᒃ ᒥᕝᕕᖃᓪᓗᓂ. 
 
ᑕᒪᐃᑕ ᐊᒃᑐᐊᓂᓖᑦ ᐱᔭᕆᐊᑐᔪᓂᒃ ᐊᑑᑕᐅᑎᑕᐅᒐᓱᐊᕐᓂᐊᖏᑦᑐᑦ. ᐸᕐᓇᐃᓯᒪᒐᑦᑕ ᓄᓇᓕᒃᓴᑎᓐᓂᒃ 
ᐊᐅᓪᓛᖅᓯᒪᕕᒋᓗᒍ ᓄᓇ ᐊᖏᔪᖅ ᖁᒻᒧᑦ ᐊᒻᒧᓪᓗ ᑲᓇᖕᓇᕐᒧᑦ ᐊᒻᒪᓗ ᐅᐊᖕᓇᒧᑦ ᒪᓂᕋᖅ ᓯᐅᕋᖅ 
ᕿᒥᐊᕐᔪᒃ ᒥᒃᓴᐅᓴᒃᑐᒥᒃ ᐊᖏᓂᓕᒃ 500m-ᓂᒃ ᐅᐊᓕᓂᐊᓂ ᑰᒃ ᐊᑎᓕᒃ Lorillard River-ᒥᒃ 100m 
ᐅᖁᐊᓂ ᑕᓯᒐᓚᒃᑕᓕᒃ ᒥᑭᔫᑎᓂᒃ ᐊᑎᖃᖏᑦᑐᓂᒃ ᐊᒻᒪᓗ ᒥᑭᔫᑎᓂᒃ ᑰᓕᒃ. ᑐᒃᓯᕌᖅ ᐊᐅᓪᓛᖅᓯᒪᕕᒃᓴᖅ 
ᐃᒪᐃᓪᓗᐊᕐᑐᖅ: 65° 14.6’ N, 91° 08.3’ W. ᐅᖅᓱᐊᓗᐃᑦ ᐃᓂᑲᓪᓗᑎᒃ 200 ᓖᑕᐃᑦ ᖃᑦᑕᐅᔭᐃᑦ 
(45 ᒑᓚᐃᑦ) ᐊᑖᓂ ᕿᒥᐊᕐᔪᓕᐅᑉ, ᐃᒫᑎᒋ ᐅᖓᓯᒃᓴᕐᓗᑎᒃ 100m-ᓂᒃ ᑕᓯᕐᒧᑦ. ᓇᓪᓕᐅᒃᑯᒫᒃᓴᑦ 
ᑯᕕᔪᖃᑳᓪᓚᓂᕐᐹᖅᓯᐅᑎᑦ ᐸᕐᓇᓯᒪᓕᕐᑐᑦ ᐊᑐᐃᓐᓇᐅᓕᖅᑐᑦ ᐊᒻᒪᓗ ᖃᑦᑕᐅᔭᓂᒃ ᖃᐅᔨᓴᕈᑎᒃᓴᑦ 
ᖃᖓᓕᒫᖅ ᕿᓪᓛᖅᑐᖃᒻᒪᖔᖅ. ᑕᒪᐃᑕ ᒥᓪᓗᐊᕈᑏᑦ ᐃᑎᖅᓴᒦᓪᓗᑎᒃ, ᐃᑎᕐᓴᓕᐊᖑᓯᒪᔪᒥ ᐃᒫᒃ 
ᐅᖓᓯᖕᓂᓕᖕᒥ ᒥᒃᓴᐅᓴᒃᑐᒥ 100m-ᓂᒃ ᑕᓯᖅᑕᓕᖕᒧᑦ. ᐊᐅᓪᓛᖅᓯᒪᕕᐅᓂᐊᕐᑐᕐᓗ ᖃᓂᒃᓴᑦᑕᐃᓕᓂᐊᕐᑐᖅ 
ᐱᑭᐅᓕᖃᕝᕕᖕᓄᑦ. ᓄᓇ ᖃᓂᒃᓴᖏᑦᑐᖅ ᐃᒪᕕᖕᒥᒃ ᓄᓇᑐᐃᓐᓇᕐᒥ ᖃᓂᒃᓴᖏᓐᓂᕋᖅᑕᐅᔪᒥ 
“ᓇᓄᖅᑕᖃᓲᒧᑦ”. ᐸᕕᓴᔾᔮᖏᑦᑐᒍᑦ ᑐᒃᑐᓂᒃ. ᐊᐅᓪᓛᖅᓯᒪᕕᒃ ᐲᔭᖅᑕᐅᓛᖅᑐᖅ ᐊᒻᒪᓗ ᑭᓱᑐᐃᓐᓇᑦ 
ᑕᐃᑯᖓᖅᓯᒪᔭᓕᒫᑦ ᐱᓕᕆᔾᔪᑎᑦ ᐅᕐᓱᐊᓗᖃᐅᑏᑦ ᖃᑦᑕᐅᔭᑦ, ᐲᔭᖅᑕᐅᓛᖅᑐᑦ ᐱᓕᕆᕕᐅᕕᒃᓴᖓ 
ᐃᓱᓕᑉᐸᑦ. 

